
por Emily House

tómase un

Érase unha vez, non fai

moito tempo, que Terra atopábase

rematadamente enferma.

Os seus síntomas empeoraban

máis e máis cada ano, así que

decidiu ir ao médico.

—Por que ves? –preguntoulle 

o doutor cando Terra tomou asento

no seu consultorio.

—Pois levo un tempo

sentíndome algo maliña.

–respondeu Terra.

—De cando en vez, atópome 

tan quenteque semello unha pataca 

ardendo e cústame moito respirar.

Non lembro a última vez

que sorrín. E se son franca,

síntome un tanto angustiada.

—Xa vexo…, pareces un pouco indisposta.

Ímosche facer unha revisión

–dixo o médico.

O médico púxolle o termómetro

a Terra.

—Mmm… –dixo.

Auscultoulle a respiración.

—Mmmmmm –volveu dicir.

Fixo un garabato con determinación no caderno de notas.

—Vas tomar isto todos os días durante catro semanas seguidas

e asegúrate de completar o tratamento.

Entón, tomoulle a presión arterial.

—Miña nai! –murmurou–.

Non estás ben.

Non estás para nada sa!

Terra mirou o papel.

—Grazas –dixo–. Pero non son quen 

de entendelo.

Que di?

—Descanso –contestou o médico 

con firmeza–. Tes que repousar, polo menos, durante catro semanas.

Terra case escacha a rir ante a aloucada prescrición médica, pero como

o doutor parecía un bo home, contívose para non ser maleducada.

En lugar de rir, dixo:

—Isto é imposible. Non o podo facer.

Todo o mundo precisa de min.

—E esa é razón dabondo para tomar

un descanso –concluíu o médico.

Amolada, Terra engurrou a 

nota. Por moito que desexara

descansar, non vía o modo de

conseguilo xa que os 

humanos non lle deixaban. 

Terra tomase un descanso_TRIPA.indd   13 20/3/24   13:17




